
ANALIZË 
E REALIZIMIT TË TREGUESVE BUXHETORË 
PËR VITIN 2021
I – Shpenzimet faktike të kryera 

 Totali i shpenzimeve 

Shpenzimet e përgjithshme, të realizuara për DSIK, për periudhën 01 Janar – 31 Dhjetor 2021, janë: 50,516,772 lekë.
Në nivel artikuj buxhetorë, shpenzimet faktike në milion lekë dhe raporti në % ndaj totalit, paraqiten: 
Në milion/Lekë

[image: image10.png]


Pesha në %, që zenë artikujt, në raport me totalin e shpenzimeve. 

Nga të dhënat, vërehet se, ndaj totalit të shpenzimeve, shpenzimet për pagat zënë peshën kryesore me 62%, shpenzimet për ISSH 10%, shpenzimet për mallra e shërbime 21%, dhe shpenzimet për investime 7%. Shpenzimet e kryera për vitin 2021 janë realizuar të gjitha nga buxheti i shtetit.
II – Realizimi shpenzimeve për vitin 2021
 ndaj planit vjetor
Totali shpenzimeve:

Buxheti i miratuar për 12 mujorin ndaj shpenzimeve faktike është realizuar deri më 31 Dhjetor 2021, në masën 82 % duke rezultuar me një mosrealizim prej 18 % ose 10.8 milion lekë.

Sipas grupeve kryesore të shpenzimeve, kundrejt planit vjetor, për vitin 2021, kemi këtë paraqitje:
· Shpenzime Personeli (art.600 + 601):      88 %,  mbetja    - 4.8  milion lekë. 

· Shpenzime Operative (artikulli 602) :      71 %,  mbetja    - 4.3  milion lekë.
· Investime (artikulli 231):                         69 %,  mbetja    - 1.6  milion lekë.
    10.7 milion lekë.
Shpenzimet faktike dhe mos realizimi, në milion lekë, paraqiten:

- Mosrealizimet ndaj vjetorit në shpenzimet e personelit, shpenzimet e tjera (mallra e shërbime) dhe shpenzimet kapitale, janë në masën 10.7 milion lekë ose 18% e fondeve vjetore të planifikuara.

- Në artikullin 600 “Paga personeli”, fondet e miratuara për vitin 2021 për numrin limit të punonjësve të miratuar për vitin 2021, janë realizuar në masën 89%.
Mosrealizimi në masën 11%, vjen si rezultat i mosplotësimit të pozicioneve vakant, pozicione këto të paplotësuara për shumë muaj, si rezultat i pritjes për shpalljen e proçedurave të konkurimit nga DAP-i, për punonjës të rinj.
- Përllogaritja e fondit të pagave ka ndikuar në mënyrë të drejtpërdrejtë dhe në përllogaritjen e fondit të sigurimeve shoqërore (artikulli 601) të cilat janë realizuar në masën 87% për vitin 2021.

- Artikulli 231 “Investime” është realizuar në masën 69%, që pasqyron realizimin dhe mosrealizimin e projekteve të parashikuara, si më poshtë: 
Nga analiza e llogarisë 231, rezulton fond i mbetur, në masën 1.6 milion lekë.
Bazuar në planifikimin vjetor, kemi të realizuara këto blerje:
· “Pajisje kompjuterike” (kompjutera,laptop,tablet), “Scaner” dhe “Projektor”, tenderuar nga AKSHI, bazuar në kërkesat tona, sipas standarteve të AKSHI;
· “Kondicioner” prokuruar nga KBV, për dhomën e serverave, sipas kërkesave teknike të sugjeruara nga OE për atë ambjent;
· “Aparat telefoni celular” prokuruar nga KBV, për titullarin, sipas kërkesave dhe standarteve bashkëkohore, që mundëson siguri ndaj ndërhyrjeve të paautorizuara të formave të ndryshme;
· “Grirëse dokumentash” prokuruar nga KBV.
Shkaqet për mosrealizimin në masën e mësipërme janë, sepse: 
Tenderi i realizuar nga AKSHI për “Blerje pajisje kompjuterike” është kryer me fond limit sipas vlerave dhe standarteve të AKSHI-t, në vlerën 3,652,022 lekë, ndërkohë që operatorët ekonomik janë futur në tender me çmime më të ulëta se standartet dhe kanë fituar operatorët me çmimet më të ulëta  (4 Lote, 4 fitues), në vlerën totale 3,197,640 lekë, ndërkohë që u finalizuan me realizim kontratash vetëm 2,969,640 lekë. 

Një nga fituesit e Loteve të tenderuara nga AKSHI, operatori ekonomik “IT Gjergji Kompjuter” nuk ka përmbushur detyrimet  kontraktuale për Lotin me objekt “Blerje switch, router”, në vlerën 228,000 lekë.
Fondi i mbetur nga planifikimi i tenderit, në vlerën 682,382 lekë, ngelet i papërdorshëm për blerje të tjera, pasi duke ju shtuar vlerës së mbetur të zërit “Blerje pajisje kompjuterike”, e kalon fondin limit për blerje me vlera të vogla nga KBV.
Kanë dështuar procedurat e prokurimit nga KBV për “Blerje telefona VOIP”, “Blerje tavolinë për vizitorët në recepsion” dhe “Blerje Perde për zyrat”, si dhe nuk është realizuar zëri “Blerje pajisje sigurie” në vlerën 0,5 milion lekë.
Gjithashtu në periudhën deri në 15 nëntor 2021, që ishte afati i fundit për rishpërndarje të fondeve buxhetore nga MFE, kemi qenë në pritje të zhvillimeve me ndryshimet në territorin përreth godinës së institucionit, me planin që fondet të kalonin për gardh rrethues dhe portë, duke përdorur gjithë fondet e mbetura nga zëri “Investime”, për këtë shpenzim. Ndodhi që zhvillimet ishin të paparashikueshme nga ne, ndërkohë që ishim gjithë kohën në kontakt me Drejtorinë e Parqeve dhe Rekreacionit dhe Bashkinë e Tiranës (pronarë të truallit).
III – Rezultatet e vitit 2021 krahasuar me vitin 2020
Krahasuar me vitin 2020, realizimi i pritshëm për vitin 2021, në variantet në milion lekë dhe në përqindje, është sipas këtyre tabelave:
Në milion lekë:

